
A U R K I B I D E A

A SAILA:
Foru lege proiektuak:
—Foru Lege proiektua, testu liburuak eta material didaktikoa finantzatzeari buruzkoa. Osoko Bilkurak baz-

ter utzi du prozedura zuzenean eta irakurketa bakarrean izapidetzea (3. or.).

B SAILA:
Foru lege proposamenak:
—Foru Legea, Herriaren Legegintza-ekimena arautzen duen martxoaren 25eko 3/1985 Foru Legea eta Nafa-

rroako Udalen Legegintza-ekimena arautzen duen martxoaren 25eko 4/1985 Foru Legea aldatzen dituena. 
Osoko Bilkurak onetsia (4. or.).

E SAILA:
Jabeldurak, mozioak eta adierazpen politikoak:
—Erabakia. Horren bidez, Ekonomia Lankidetza eta Garapenerako Antolakundea (ELGA) eta nazioarteko

erkidegoa premiatzen dira debeka ditzaten zerga-paradisu gisa jarduten duten herrialde edo lurraldeak. 
Osoko Bilkurak onetsia (7. or.).

—Erabakia. Horren bidez, Nafarroako Gobernua premiatzen da Nafarroako bide segurtasunerako estrategia
berria presta dezan. Osoko Bilkurak onetsia (8. or.).

—Erabakia. Horren bidez, Espainiako Gobernua premiatzen da ez ditzan aplika herritarren eskubide zibilak
eta adierazpen askatasuna mugatu eta urratzen dituzten neurriak. Osoko Bilkurak onetsia (8. or.).

—Erabakia. Horren bidez, Nafarroako Gobernua premiatzen da 2012-2013 ikasturtean abian jar dezan “Kan-
poratzerik ez, ordezko aukerak” neurria Nafarroako ikastetxe guztietan. Osoko Bilkurak onetsia (9. or.).

—Erabakia. Horren bidez, Nafarroako Gobernua premiatzen da Liburutegi Nagusi berrian behar diren langi-
le guztiak jar ditzan, arreta egokia emateko. Osoko Bilkurak onetsia (9. or.).

—Erabakia. Horren bidez, Nafarroako Gobernua premiatzen da Konstituzio Auzitegiaren urriaren 3ko
2/1979 Lege Organikoak aitortzen dion prozedura abiaraz dezan, konstituziokontrakotasun errekurtsoa
aurkezteko Hezkuntzaren arloan gastu publikoa arrazionalizatzeko apirilaren 20ko 14/2012 Errege Lege
Dekretuaren aurka eta Osasun Sistema Nazionalaren iraungarritasuna ziurtatzeko eta haren prestazioen
kalitatea eta segurtasuna hobetzeko presako neurriei buruzko apirilaren 20ko 16/2012 Errege Lege Dekre-
tuaren aurka. Osoko Bilkurak onetsia (10. or.).

—Erabakia. Horren bidez, Nafarroako Gobernua premiatzen da Konstituzio Auzitegiari buruzko 2/1979 Lege
Organikoaren 33.2. artikuluan aurreikusitako bide berezia balia dezan. Osoko Bilkurak onetsia (11. or.).

—Erabakia. Horren bidez, Nafarroako Gobernua premiatzen da ez dezan aplika 16/2012 Errege Dekretua eta
berma dezan pertsona guztientzako osasun arreta integrala. Osoko Bilkurak onetsia (11. or.).

—Erabakia. Horren bidez, Gobernuko Lehendakari andreari eskatzen zaio presaz aurkez dezan konfiantza
eskaera. Osoko Bilkurak onetsia (12. or.).

—Erabakia. Horren bidez, Nafarroako Gobernua premiatzen da zenbait neurri sar ditzan I. Ekintzailetza Pla-
nean. Landa Garapen, Industria, Enplegu eta Ingurumen Batzordeak onetsia (12. or.).

—Mozioa. Horren bidez, Nafarroako Gobernua premiatzen da ikuska ditzan Foruzaingoak istiluen aurka
erabiltzen dituen baliabide materialak. Osoko Bilkurak bazter utzia (13. or.).

—Mozioa. Horren bidez, Nafarroako Gobernua premiatzen da indarrik gabe utz dezan salestarren ikastetxea
Sarrigurenera lekualdatzea lehentasunezko jarduketatzat hartzeko konpromisoa. Osoko Bilkurak bazter
utzia (13. or.).

—Mozioa. Horren bidez, Nafarroako Gobernua premiatzen da telemedikuntzako eta telelaguntzako arloetan
proiektu pilotu bat abian jar dezan. Mozioa erretiratzea (13. or.).

F SAILA:
Galderak:
—Galdera, AHTaren Castejón-Cadreita zatiaren esleipena atzeratzearen arrazoiari buruzkoa. Galdera erreti-

ratzea (14. or.).

G SAILA:
Txostenak, deialdiak eta Parlamentuko informazioa:
—24/2012 Ebazpena, ekainaren 28koa, Nafarroako Arartekoarena. Horren bidez, Nafarroako Arartekoaren

Erakundeko idazkari nagusi Pilar Álvarez Asiáin andrea kargutik kendu du, berak eskatuta (15. or.).
—26/2012 Ebazpena, ekainaren 29koa, Nafarroako Arartekoarena. Horren bidez, Carlos Sarasíbar Marco

jauna izendatzen da Nafarroako Arartekoaren Erakundeko idazkari nagusia (15. or.).
—Eradio Ezpeleta Iturralde jaunak foru parlamentari izaerari uko egitea (16. or.).
—Prudencio Induráin Larraya jaunak foru parlamentari izaerari uko egitea (16. or.).

A saila:
FORU LEGE PROIEKTUAK

Foru Lege proiektua, testu liburuak eta material didaktikoa finantzatzeari
buruzkoa.

OSOKO BILKURAK BAZTER UTZI DU PROZEDURA ZUZENEAN ETA IRAKURKETA BAKA-
RREAN IZAPIDETZEA

Legebiltzarrak, 2012ko ekainaren 28an eginda-
ko Osoko Bilkuran, erabaki zuen bazter uztea
testu liburuak eta material didaktikoa finantzatzea-
ri buruzko Foru Lege proiektua prozedura zuze-
nean eta irakurketa bakarrean izapidetzea. Beraz,
prozedura arruntean izapidetuko da.

Erabaki hau argitara dadin agintzen da, Lege-
biltzarreko Erregelamenduko 114.1 artikuluak
xedatutakoa betez.

Iruñean, 2012ko uztailaren 2an

Lehendakaria: Alberto Catalán Higueras

B saila:
FORU LEGE PROPOSAMENAK

Foru Legea, Herriaren Legegintza-ekimena arautzen duen martxoaren
25eko 3/1985 Foru Legea eta Nafarroako Udalen Legegintza-ekimena
arautzen duen martxoaren 25eko 4/1985 Foru Legea aldatzen dituena.

OSOKO BILKURAK ONETSIA

Nafarroako Parlamentuak, 2012ko ekainaren
28an egindako Osoko Bilkuran, onetsi zuen Herri-
aren Legegintza-ekimena arautzen duen martxoa-
ren 25eko 3/1985 Foru Legea eta Nafarroako Uda-
len Legegintza-ekimena arautzen duen
martxoaren 25eko 4/1985 Foru Legea aldatzen
dituen Foru Legea.

Nafarroako Foru Eraentza Berrezarri eta Hobe-
tzeari buruzko Lege Organikoaren 20.2 artikuluak
eta Legebiltzarreko Erregelamenduaren 153. arti-
kuluak ezarritakoarekin bat, aipatutako Foru
Legea gehiengo osoz onetsia izan da, proiektua
bere osotasunean bozkatua izan ondoren.

Legebiltzarreko Erregelamenduko 146. artiku-
luan ezarritakoa betez, argitara dadin agindu da.

Iruñean, 2012ko uztailaren 2an

Lehendakaria: Alberto Catalán Higueras

Herriaren Legegintza-ekimena arau-
tzen duen martxoaren 25eko 3/1985
Foru Legea eta Nafarroako Udalen
Legegintza-ekimena arautzen duen

martxoaren 25eko 4/1985 Foru Legea
aldatzen dituen Foru Legea

ZIOEN AZALPENA

Herriaren Legegintza-ekimena arautzen duen
martxoaren 25eko 3/1985 Foru Legea eta Nafarro-
ako Udalen Legegintza-ekimena arautzen duen
martxoaren 25eko 4/1985 Foru Legea onestean,
tresna garrantzitsuak jaso ziren Foru Komunitatea-
ren antolamendu juridikoan, egiaz gauzatu ahal
izan dadin herritarrek afera publikoetan parte har-
tzeko eskubidea, zeina Konstituzioak berak jotzen
baitu botere publikoek sustatu beharreko balio

gisa (9.2 artikulua) eta oinarrizko eskubide gisa
(23. artikulua).

Konstituzio-agindu horiek araudi bat galdatzen
dute, herritarrak demokrazia ororen ardatz bihurtu-
ko dituena, legegintzak berekin dakarren erabaki-
tze-prozesuan zuzenean jasoz.

Foruaren Hobekuntzako 28. bis artikuluak gar-
dentasunaren printzipioa ezartzen du gardentasu-
nari oinarrizko balio iritziz demokraziaren kalitatea
areagotzeko eta, hortaz, zuzenean aplikatzekoa
da legegintza bezain zeregin garrantzitsu bati.

Hori dela-eta, egokitzat jotzen da herriaren
legegintza-ekimena sendotzeko neurriak hartzea,
Nafarroako herritarrei gure Foru Komunitateko
bizitza parlamentarioan zuzenago eta modu efizi-
enteagoan parte-hartzeko bide bat emanez.

Aldaketa horrek, halaber, Nafarroako Parla-
mentuaren Erregelamendua aldatzea eragin behar
du, halako moduan non herriaren legegintza-eki-
menaren sustatzaile bat egonen den bertan (51.
eserlekua), ekimena aurkeztu eta defendatzeko.
Herritarren partaidetza-eskubidea sendotzea bila-
tzen duen ekimen honen esparru naturala Herria-
ren Legegintza-ekimena arautzen duen martxoa-
ren 25eko 3/1985 Foru Legearen eta Nafarroako
Udalen Legegintza-ekimena arautzen duen mar-
txoaren 25eko 4/1985 Foru Legearen aldaketa da.

Bestalde, herriaren legegintza-ekimenaren
kasuan, sinadura elektronikoko sistema bat ezar-
tzeko aukera emanen da, ekimena aurkezteko
behar diren sinadurak biltzeko prozedura erraztea-
rren.

1. artikulua. Herriaren Legegintza-ekimena
arautzen duen martxoaren 25eko 3/1985 Foru
Legeko 3. eta 8. artikuluen aldaketa.



Herriaren Legegintza-ekimena arautzen duen
martxoaren 25eko 3/1985 Foru Legeko 3. eta 8.
artikuluak aldatzen dira. Hona testu berria:

“3. artikulua.

1. Herriaren legegintza-ekimena foru lege pro-
posamen bat aurkeztuta gauzatuko da, eta, horre-
tarako, ekimenarekin batera, sinadura-kopuru bat
aurkeztu beharko da; hain zuzen ere, ekimena
Nafarroako Parlamentuko Erregistroan aurkezten
den egunean autonomia erkidegoan indarrean den
erroldako hautesleen gutxienez ere ehuneko bate-
ko sinadura-kopurua, eta hautesleek foru lege
honetako 1. artikuluan ezarritako baldintzak bete
beharko dituzte.

2. Proposamena aurkezten den idazkiarekin
batera, zeina gaztelaniaz nahiz euskaraz egon
baitaiteke idatzita, honakoak aurkeztu beharko
dira:

a) Foru lege proposamenaren testu artikuludu-
na, zioen azalpen eta guzti.

b) Nafarroako Parlamentuak foru lege proposa-
mena izapidetu eta onestea aholkatzen duten
arrazoiak –sinatzaileen iritziz– zehazten dituen
dokumentua.

c) Ekimenaren Sustapen Batzordea osatzen
duten kideen zerrenda, zeinean adieraziko baitira
kide horien guztien datu pertsonalak eta jakinaraz-
penetarako izendatutako kidearenak.

d) Legegintza-ekimenaren Sustapen Batzorde-
ko kide baten izendapena, proposamena Nafarroa-
ko Parlamentuaren Osoko Bilkuran defenda dezan
aintzat hartzeko eztabaidan eta, Nafarroako Parla-
mentuaren Erregelamenduan ezartzen den modu-
an, parlamentu-eztabaidetan parte har dezan.

“8. artikulua.

1. Proposamena izapidetzeko onartu izanaren
jakinarazpena jasotakoan, sinadurak biltzeko
behar diren agiriak aurkeztuko ditu Sustapen
Batzordeak Nafarroako Hauteskunde-batzordean.
Agiri horiek foru lege proposamenaren testu osoa
jasoko dute, eta sinadurak biltzeko agiriei gehituko
zaizkie, halako moduan non ezin izanen baitira
bereizi; hartara, hurrengo idatz-zatian ezarritakoari
jarraituz zigilatu eta zenbakituko dira.

2. Agiriak jasotakoan, Nafarroako Hauteskun-
de-batzordeak agiriak zigilatu, zenbakitu eta itzuli-
ko dizkio Sustapen Batzordeari, bost egun balio-
duneko epean, hark behar diren sinadurak biltzeko
prozesua abiarazi ahal izan dezan.

3. Sinadurak biltzeko prozedura bukatu behar-
ko da bildutako sinadurak Nafarroako Hauteskun-

de-batzordeari emanda, arestiko idatz-zatian adie-
razitako jakinarazpenetik aitzina zenbatuko den
sei hilabeteko epea agortu aurretik. Epe hori bi
hilabetez luzatzen ahalko da, baldin eta horretara-
ko arrazoi objektibo behar bezala justifikatuak eta
egiaztatuak badaude. Arrazoi horiek Parlamentuko
Mahaiak baietsi beharko ditu.

Epe hori agortu eta bildutako sinadurak aur-
keztu ez badira, espedientea iraungi eginen da.
Egoera hori Batzorde Sustatzaileari jakinaraziko
zaio, eta ebazpena Nafarroako Parlamentuko
Aldizkari Ofizialean argitaratuko da.

4. Erregelamendu bidez ezarriko da zer baldin-
tza bete beharko diren sinadurak biltzeko prozedu-
ra sinadura elektronikoko sistemaren bidez egin
ahal izateko, indarrean den legediarekin bat.”

2. artikulua. Nafarroako Udalen Legegintza-
ekimena arautzen duen martxoaren 25eko 4/1985
Foru Legeko 3. artikuluaren aldaketa.

Nafarroako Udalen Legegintza-ekimena arau-
tzen duen martxoaren 25eko 4/1985 Foru Legeko
3. artikuluaren aldaketa. Honela idatzita geldituko
da:

“3. artikulua.

1. Udalen legegintza-ekimena foru lege propo-
samenen bidez baliatuko da, zeinak udalbatzak
legez osatzen dituzten kideen gehiengo soilez
onetsi beharko baitira. Udalbatza sustatzaileek
orobat izendatuko dute ordezkari bat, horietakoren
bateko kide izan beharko duena, proposamena
Nafarroako Parlamentuan defendatu ahal izan
dezan, eta Nafarroako Parlamentuaren Erregela-
menduan ezartzen den moduan parte hartuko du
parlamentu-eztabaidetan.

2. Ondokoak ere aurkeztu beharko dira entitate
sustatzaileak ordezkatzen dituen zinegotziak sina-
tutako idatziarekin batera:

a) Foru lege proposamenaren testu artikuludu-
na, zioen azalpen eta guzti.

b) Nafarroako Parlamentuak foru lege proposa-
mena izapidetu eta onestea aholkatzen duten
arrazoiak –udalbatza sustatzaileen iritziz– zehaz-
ten dituen dokumentua.

c) Udal bakoitzeko idazkariak emandako ziurta-
giria, ondokoak ziurtatuko dituena:

– Legegintza-ekimena baliatzeko erabakia
hartu izana, eta udalbatzen ordezkariaren izenda-
pena.

– Foru lege proposamenaren testu osoa.”

Nafarroako Parlamentuko A.O. / VIII. legegintzaldia 64. zk. / 2012ko uztailaren 5a

Azken xedapenetako lehenengoa. Nafarroa-
ko Parlamentuko Erregelamendua egokitzea.

Nafarroako Parlamentuak bere Erregelamen-
dua aldatuko du, herriaren legegintza-ekimena eta
Nafarroako udalen legegintza-ekimena sustatzen
duten pertsonen parte-hartzea artikulatzeko behar
den prozedura arautzeko, Legebiltzarreko Osoko
Bilkuran nahiz kasuko parlamentu-batzordean eki-
mena aurkezteko eta defendatzeko eta eztabaida-

ren jarraipena egiteko, parlamentariei foru lege
proposamenei dagokienez aitortzen zaien modu
bertsuan.

Azken xedapenetako bigarrena. Foru Legea
zabaltzea

Foru lege honi beharrezko zabalpena emanen
dio Nafarroako Gobernuak, bai onetsi berritan, bai,
aldizkako kanpainen bidez, aurrerago ere.

Nafarroako Parlamentuko A.O. / VIII. legegintzaldia 64. zk. / 2012ko uztailaren 5a

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Ekonomia Lankidetza eta Garapenerako Antola-
kundea (ELGA) eta nazioarteko erkidegoa premiatzen dira debeka
ditzaten zerga-paradisu gisa jarduten duten herrialde edo lurraldeak.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Ekonomia Lankidetza eta Garapenerako Antola-
kundea (ELGA) eta nazioarteko erkidegoa premia-
tzen dira debeka ditzaten zerga-paradisu gisa jar-
duten duten herrialde edo lurraldeak”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

1. Nafarroako Parlamentuak ELGA eta nazioar-
teko erkidego osoa premiatzen ditu berriz ere har
ditzaten zerga-paradisutzat lurraldez kanpoko zen-
tro gisa edo ez-egoiliarrentzako zentro gisa de
facto jarduten jarraitzen duten lurraldeak, banku-
sekretua indarrean duten antolamendu juridikoa
dutenak eta sekretu hori urratzea zigortzen dute-
nak, baita beste herrialde batzuekin informazioa
trukatzeko akordioak sinatuta badituzte ere.

2 Nafarroako Parlamentuak Espainiako Gober-
nua premiatzen du Europar Batasunean nahiz
parte hartzen duen nazioarteko erakundeetan
(G20, ELGA...) eskatzera behar diren ekimenak
abia daitezen, zenbait lurraldetako zerga-paradi-
suak amaiarazteko, bai eta zerga-paradisuen defi-
nizio berri bat egin dadin, jurisdikzio  ez-kooperati-
boen zerrenda objektiboago eta zehatzago bat ere
eginez.

3. Nafarroako Parlamentuak Estatuko eta Nafa-
rroako gobernuak premiatzen ditu legedi indardu-
na alda dezaten, zerga-paradisuetan erregistratu-
tako merkatar itza-sozietateen eta
finantza-entitateen gaineko kontrol zorrotza egite-
ko.

4. Nafarroako Parlamentuak Nafarroako
Gobernua premiatzen du kontratazio publikotik eta
zerga-salbuespen, diru-laguntza nahiz laguntza
publiko orotatik kanpo utz ditzan zerga-paradisu
gisa jarduten diren herrialdeetan eta lurraldeetan
erregistratutako sukurtsalak, filialak edo entitateak
dituzten merkataritza-sozietate, banku-entitate eta
enpresa-talde guztiak.

5. Nafarroako Parlamentuak Espainiako
Gobernua premiatzen du Europar Batasunean
bultza dezan ECOFINen 2011ko abenduaren 7ko
erabakia garatzea, zertarako eta estatuen arteko
informazio-truke automatikoa hedatzeko diru-
sarreren eta kapitalen zortzi kategoria nagusitara:
enplegu bidezko diru-sarrerak, zuzendaritzako
kideen diru-sarrerak, dibidenduak, kapital-irabazi-
ak, royaltyak, bizitza aseguruetako produktuak,
pentsioak, jabetzak eta ondasun higiezinen bidez-
ko diru-sarrerak.

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da Nafarroako
bide segurtasunerako estrategia berria presta dezan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Nafarroako
bide segurtasunerako estrategia berria presta
dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du:

1. ‘Nafarroako bide segurtasunerako estrategia’
berria, zeina 2013an aplikatzen hasiko baita, susta
dezan.

2. Aipatu estrategia modu parte-hartzailean
taxutu dezan, bide segurtasunaren garapenarekin
lotutako sektoreekin eta eragileekin eta herritarre-
kin lankidetzan.

3. 2012ko abenduaren 31 baino lehen onets
dezan “Nafarroako bide segurtasunerako estrate-
gia” berria.

4. 2013ko lehen hiruhilekoan agerraldia egin
dezan Nafarroako Parlamentuan, 2005etik 2012ra
bitarteko Nafarroako bide segurtasunerako estra-
tegiaren azken balorazioa egiteko eta betetze-
maila aztertzeko.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Espainiako Gobernua premiatzen da ez ditzan
aplika herritarren eskubide zibilak eta adierazpen askatasuna mugatu
eta urratzen dituzten neurriak.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Espainiako Gobernua premiatzen da ez ditzan
aplika herritarren eskubide zibilak eta adierazpen
askatasuna mugatu eta urratzen dituzten neurriak”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“1. Nafarroako Parlamentuak herritarren esku-
bide zibilak mugatu eta urratzen dituen neurri oro
errefusatzen ditu.

2. Nafarroako Parlamentuak Nafarroako
Gobernua premiatzen du pertsona guztien eskubi-
de zibilak errespeta ditzan.

3. Nafarroako Parlamentuak Nafarroako
Gobernua premiatzen du iragarritako neurriak
aplika ez ditzan.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da 2012-2013
ikasturtean abian jar dezan “Kanporatzerik ez, ordezko aukerak”
neurria Nafarroako ikastetxe guztietan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da 2012-2013
ikasturtean abian jar dezan ‘Kanporatzerik ez,
ordezko aukerak’ neurria Nafarroako ikastetxe
guztietan”. Horren jatorria da Amaya Zarranz Errea
andreak aurkeztutako mozio bat, 2012ko apirilaren
27ko 40. Nafarroako Parlamentuko Aldizkari Ofizi-
alean argitaratua.

Legebiltzarreko Erregelamenduko 114. artiku-
lan ezarritakoa betez, aipatu erabakia Nafarroako

Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du, eman dezan, Nafarroako Uda-
len eta Kontzejuen Federazioarekin lankidetzan,
"Kanporatzerik ez, ordezko aukerak" programaren
berri, eta toki entitateak anima ditzan programa
hori ezarri nahi duten ikastetxeetako Bizikidetasun
Batzordean parte hartzera eta harekin lankide.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da Liburutegi
Nagusi berrian behar diren langile guztiak jar ditzan, arreta egokia
emateko.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondo-
ko erabakia onetsi zuen: “Erabakia. Horren
bidez, Nafarroako Gobernua premiatzen da
Liburutegi Nagusi berrian behar diren langile
guztiak jar ditzan, arreta egokia emateko”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du Liburutegi Nagusi berri-
an behar diren langile guztiak jar ditzan, jendeari
arreta egokia emateko.

2. Nafarroako Parlamentuak Nafarroako
Gobernua premiatzen du ez dezan kanpoan kon-
trata liburutegien zerbitzua.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da Konstituzio
Auzitegiaren urriaren 3ko 2/1979 Lege Organikoak aitortzen dion pro-
zedura abiaraz dezan, konstituziokontrakotasun errekurtsoa aurkezte-
ko Hezkuntzaren arloan gastu publikoa arrazionalizatzeko apirilaren
20ko 14/2012 Errege Lege Dekretuaren aurka eta Osasun Sistema
Nazionalaren iraungarritasuna ziurtatzeko eta haren prestazioen kali-
tatea eta segurtasuna hobetzeko presako neurriei buruzko apirilaren
20ko 16/2012 Errege Lege Dekretuaren aurka.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Konstituzio
Auzitegiaren urriaren 3ko 2/1979 Lege Organikoak
aitortzen dion prozedura abiaraz dezan, konstituzio-
kontrakotasun errekurtsoa aurkezteko Hezkuntza-
ren arloan gastu publikoa arrazionalizatzeko apirila-
ren 20ko 14/2012 Errege Lege Dekretuaren aurka
eta Osasun Sistema Nazionalaren iraungarritasuna
ziurtatzeko eta haren prestazioen kalitatea eta
segurtasuna hobetzeko presako neurriei buruzko
apirilaren 20ko 16/2012 Errege Lege Dekretuaren
aurka”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du abian jar dezan Konstitu-
zio Auzitegiari buruzko urriaren 3ko 2/1979 Lege
Organikoko 33. artikuluak aitortzen dion prozedura
eta, hartara, konstituziokontrakotasun errekurtsoa

jar dezan Hezkuntzaren arloan gastu publikoa
arrazionalizatzeko apirilaren 20ko 14/2012 Errege
Lege Dekretuko 3. eta 4. artikuluen eta azken
xedapenetako lehenbizikoaren aurka. Orobat pre-
miatzen du aldebiko batzordearen premiazko dei-
aldia egin dezan arau-testua aldatzeko, eta
batzordearen bileran aipatu errege lege dekretua
eteteko eska dezan.

2. Nafarroako Parlamentuak Nafarroako
Gobernua premiatzen du abian jar dezan Konstitu-
zio Auzitegiari buruzko urriaren 3ko 2/1979 Lege
Organikoko 33. artikuluak aitortzen dion prozedura
eta, hartara, konstituziokontrakotasun errekurtsoa
jar dezan Osasun Sistema Nazionalaren iraunga-
rritasuna ziurtatzeko eta haren prestazioen kalita-
tea eta segurtasuna hobetzeko presako neurriei
buruzko apirilaren 20ko 16/2012 Errege Lege Dek-
retuaren aurka. Orobat premiatzen du aldebiko
batzordearen premiazko deialdia egin dezan arau-
testua aldatzeko, eta batzordearen bileran aipatu
errege lege dekretua eteteko eska dezan.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da Konstituzio
Auzitegiari buruzko 2/1979 Lege Organikoaren 33.2. artikuluan
aurreikusitako bide berezia balia dezan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Konstituzio
Auzitegiari buruzko 2/1979 Lege Organikoaren
33.2. artikuluan aurreikusitako bide berezia balia
dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du balia ditzan Konstituzio Auzite-

giari buruzko urriaren 3ko 2/1979 Lege Organikoa-
ren 33.2. artikuluan aurreikusitako bide berezia
edo borondate hori betetzen dela ziurtatzeko
behar diren formula legalak, juridikoak eta politiko-
ak, Hezkuntzaren arloan gastu publikoa arraziona-
lizatzeko premiazko neurriei buruzko 14/2012
Errege Lege Dekretuko 3. eta 4. artikuluetan
aurreikusitako neurriak ez aplikatzearen alde
Nafarroako Parlamentuak erakutsitako borondatea
gauzatze aldera.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da ez dezan
aplika 16/2012 Errege Dekretua eta berma dezan pertsona guztientza-
ko osasun arreta integrala.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da ez dezan
aplika 16/2012 Errege Dekretua eta berma dezan
pertsona guztientzako osasun arreta integrala”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du ez dezan aplika apirilaren 20ko
16/2012 Errege Lege Dekretua, eta osasun-lagun-
tza integrala ziurta diezaien pertsona guztiei,
beren egoera administratiboa zein ere den.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Gobernuko Lehendakari andreari eskatzen zaio
presaz aurkez dezan konfiantza eskaera.

OSOKO BILKURAK ONETSIA

Nafarroako Parlamentuko Osoko Bilkurak,
2012ko ekainaren 28an egindako bileran, ondoko
erabakia onetsi zuen: “Erabakia. Horren bidez,
Gobernuko Lehendakari andreari eskatzen zaio
presaz aurkez dezan konfiantza eskaera”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako

Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nuko Lehendakari andrea premiatzen du presaz
aurkez dezan konfiantza eskaera.”

Iruñean, 2012ko uztailaren 2an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da zenbait
neurri sar ditzan I. Ekintzailetza Planean.

LANDA GARAPEN, INDUSTRIA, ENPLEGU ETA INGURUMEN BATZORDEAK ONETSIA

Nafarroako Parlamentuko Landa Garapen,
Industria, Enplegu eta Ingurumen Batzordeak,
2012ko ekainaren 27an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da zenbait neu-
rri sar ditzan I. Ekintzailetza Planean”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du neurriak jaso ditzan
Nafarroako I. Ekintzailetza Planean, ekintzaile izan

nahi duten pertsona-talde hori ikusarazte aldera
eta pertsona horiek harremanetan jartze aldera
batik bat ekintzaileekin eta, ondoren, inbertsiogile-
ekin, halako moduan non horrek guztiak berekin
ekarriko baitu Nafarroan enplegu eta aberastasun
gehiago sortzea.

2. Nafarroako Parlamentuak Nafarroako
Gobernua premiatzen du CEINen bidez baliabide
bat susta eta gara dezan ideiak biltze aldera eta
ideia horiek balizko ekintzaileen eskura jartze
aldera.”

Iruñean, 2012ko ekainaren 28an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da ikuska ditzan
Foruzaingoak istiluen aurka erabiltzen dituen baliabide materialak.

OSOKO BILKURAK BAZTER UTZIA

Bildu-Nafarroa parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da ikuska dit-
zan Foruzaingoak istiluen aurka erabiltzen dituen
baliabide materialak”.

Legebiltzarrak, 2012ko ekainaren 28an eginda-
ko Osoko Bilkuran, erabaki zuen aurkeztutako

mozioa baztertzea. Mozio hori 2012ko apirilaren
20ko 37. Nafarroako Parlamentuko Aldizkari Ofizia-
lean argitaratu zen.

Iruñean, 2012ko uztailaren 2an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da indarrik gabe
utz dezan salestarren ikastetxea Sarrigurenera lekualdatzea lehentasu-
nezko jarduketatzat hartzeko konpromisoa.

OSOKO BILKURAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da indarrik gabe
utz dezan salestarren ikastetxea Sarrigurenera
lekualdatzea lehentasunezko jarduketatzat hartze-
ko konpromisoa”.

Legebiltzarrak, 2012ko ekainaren 28an egin-

dako Osoko Bilkuran, erabaki zuen aurkeztutako
mozioa baztertzea. Mozio hori 2012ko maiatza-
ren 18ko 49. Nafarroako Parlamentuko Aldizkari
Ofizialean argitaratu zen.

Iruñean, 2012ko uztailaren 2an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da telemedikun-
tzako eta telelaguntzako arloetan proiektu pilotu bat abian jar dezan.

MOZIOA ERRETIRATZEA

Legebiltzarrak, 2012ko ekainaren 28an egindako
Osoko Bilkuran, erabaki zuen adieraztea jakinaren
gainean dagoela Socialistas de Navarra parlamen-
tu-taldeak aurkezturiko mozioa erretiratu izanari
dagokionez. Mozio horren bidez Nafarroako Gober-
nua premiatzen zen telemedikuntzako eta telelagun-
tzako arloetan proiektu pilotu bat abian jar zezan.

Mozio hori 2012ko ekainaren 15eko 58. Nafa-
rroako Parlamentuko Aldizkari Ofizialean argitara-
tu zen.

Iruñean, 2012ko uztailaren 2an

Lehendakaria: Alberto Catalán Higueras

F saila:
GALDERAK

Galdera, AHTaren Castejón-Cadreita zatiaren esleipena atzeratzearen
arrazoiari buruzkoa.

GALDERA ERRETIRATZEA

Legebiltzarrak, 2012ko ekainaren 28an eginda-
ko Osoko Bilkuran, erabaki zuen adieraztea jaki-
naren gainean dagoela Eloy Villanueva Cruz jau-
nak AHTaren Castejón-Cadreita zatiaren esleipena
atzeratzearen arrazoiari buruz aurkezturiko galde-
ra erretiratu izanari dagokionez.

Galdera hori 2012ko ekainaren 15eko 58. Nafa-
rroako Parlamentuko Aldizkari Ofizialean argitara-
tu zen.

Iruñean, 2012ko uztailaren 2an

Lehendakaria: Alberto Catalán Higueras

G saila:
TXOSTENAK, DEIALDIAK ETA PARLAMENTUKO INFORMAZIOA

24/2012 Ebazpena, ekainaren 28koa, Nafarroako Arartekoarena. Horren
bidez, Nafarroako Arartekoaren Erakundeko idazkari nagusi Pilar
Álvarez Asiáin andrea kargutik kendu du, berak eskatuta.

Nafarroako Parlamentuko Mahaiak 2005eko
azaroaren 21ean hartutako erabakiaren bidez
onetsitako Nafarroako Foru Komunitateko Ararte-
koaren antolaketa eta funtzionamendu Erregela-
menduko 7.1 f) artikuluan xedatutakoaz baliatuz,

EBATZI DUT:

Lehena. Pilar Álvarez Asiáin andrea, Nafarroa-
ko Arartekoaren Erakundeko idazkari nagusia,
kargutik kentzea, berak eskatuta, eta adieraztea
bere azkeneko lan eguna 2012ko ekainaren 28a
izanen dela.

Bigarrena. Pilar Álvarez Asiáin andreari Nafa-
rroako Arartekoaren Erakundeari emandako zerbi-
tzuak eskertzea.

Hirugarrena. Agintzea ebazpen hau Nafarroa-
ko Parlamentuko Aldizkari Ofizialean argitara
dadin, behar diren ondorioetarako.

Iruñean, 2012ko ekainaren 28an

Nafarroako Arartekoa: Javier Enériz Olaechea

26/2012 Ebazpena, ekainaren 29koa, Nafarroako Arartekoarena. Horren
bidez, Carlos Sarasíbar Marco jauna izendatzen da Nafarroako Arar-
tekoaren Erakundeko idazkari nagusia.

Nafarroako Parlamentuko Mahaiak 2005eko
azaroaren 21ean hartutako erabakiaren bidez
onetsitako Nafarroako Foru Komunitateko Ararte-
koaren antolaketa eta funtzionamendu Erregela-
menduko 7.1 f) eta 25 artikuluetan xedatutakoaz
baliatuz,

EBATZI DUT:

Lehena. Carlos Sarasíbar Marco jauna Nafa-
rroako Arartekoaren Erakundeko idazkari nagusi

izendatzea. Izendapenak 2012ko ekainaren 29tik
aurrera izanen ditu ondorioak.

Bigarrena. Agintzea ebazpen hau Nafarroako
Parlamentuko Aldizkari Ofizialean argitara dadin,
behar diren ondorioetarako.

Iruñean, 2012ko ekainaren 28an

Nafarroako Arartekoa: Javier Enériz Olaechea

Eradio Ezpeleta Iturralde jaunak foru parlamentari izaerari uko egitea.

Nafarroako Parlamentuko Mahaiak, 2012ko
uztailaren 2an egindako bilkuran, erabaki hau
hartu zuen, besteak beste:

1. Jasotzat ematea Eradio Ezpeleta Iturralde
jaunak aurkezturiko idazkia, non foru parlamentari
izaerari uko egiten baitio. Foru parlamentari izaera
lortu zuen martxoaren 28ko 1/2011 Foru Dekretua-
ren bidez deituriko Nafarroako Parlamenturako

hauteskundeetan (61. NAO, 2011-3-29koa), Unión
del Pueblo Navarro (UPN) alderdiaren hautagai-
tzaren barruan.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko uztailaren 2an

Lehendakaria: Alberto Catalán Higueras

Prudencio Induráin Larraya jaunak foru parlamentari izaerari uko egitea.

Nafarroako Parlamentuko Mahaiak, 2012ko
uztailaren 2an egindako bilkuran, erabaki hau
hartu zuen, besteak beste:

1. Jasotzat ematea Prudencio Induráin Larraya
jaunak aurkezturiko idazkia, non foru parlamentari
izaerari uko egiten baitio. Foru parlamentari izaera
lortu zuen martxoaren 28ko 1/2011 Foru Dekretua-
ren bidez deituriko Nafarroako Parlamenturako

hauteskundeetan (61. NAO, 2011-3-29koa), Unión
del Pueblo Navarro (UPN) alderdiaren hautagai-
tzaren barruan.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko uztailaren 2an

Lehendakaria: Alberto Catalán Higueras


